
SCRIPT OF EVENING  GOJRI  NEWS BULLETIN 29JULY 2026 1700HRS 
2026جولائی29اوننگ گوجری  نيوز  بوليٹن  
************************ 

 يوه  آکاشوانی  جموں  ہے  نصرت  تے  محمد اکرم  تيں  خبر  سُنو۔
******************** 

HEADLINES 
۔وزير  اعلی  عمر  عبدالله  نے  کہيو  کہ  جموں  کشمير  غا  ہر  علاقہ  نانہہ  برابر  توجہ  متوازن  ترقی   ١

 تے  جموں  کشمير  سرکار  غی  بہتر  عوامی  خدمات   نانہہ  ترجيح  دتی  جارئی  ہے۔
۔  بهگوان شيو  غی  مقدس  گدی  چهڑی  مبارک  سالانہ  رسومات  واسطے  دشنامی   اکهاڑا  سرينگر   ٢

در   روانہ  کی  گئی  ہے۔ تيں  امرناته    گفا    
۔  حفاظتی  دستاں  نے  کولگام  مانہہ  تلاشی  کاروائی  غے  دوران اسلحہ  تے  گولہ  بارود  گو  برو   ٣

 زخيرو  برآمد  کيو  ہے۔
  50۔  بين  العقوامی  فلم  فيسٹيول  جموں  کشمير  نانہہ  زبردست  عالمی  رد  عمل  مليو  ہے  تقريباً ۴

جولائی  توڑی    30فلماں  گا  اندراج  موصول  ہويا  ہيں  تے گزا رشات  غو  عمل   75سو  8ممالک  تيں
 کهلو  ہے۔ 

۔محکمہ  موسميات  نے  جموں  کشمير   مانہہ  بارش  غی  پيشن گوئی  کی  ہے  اج  شام  سيلاب  تے   ۵
 سخت  بارش  غو امکان  ہے۔

********************* 
CM  LEGISLATORS 

عمر  عبدالله  نے  اج  کہيو  کہ  جموں  کشمير  گا  ہر  علاقہ  نانہہ  يکساں  اہميت  دتی  جے   وزير  اعلی  
غی  تے  متوازن  ترقی  تے  عوام  نانہہ  بہتر  سہوليات  فراہم  کرن  واسطے  مسلسل  کوشش جاری  ہيں۔ 

انُہاں  نے  ياه  گل  سرينگر  گا  سيول  سيکرٹريٹ  مانہہ  جموں  کشمير  گا  بکه  بکه  علاقاں  تيں   تعلق   
رکهن  آلا  کئی  ارکان  اسمبلی  تيں  مُلاقات  غے  دوران  کہی۔  مُلاقات  مانہہ  ارکان  اسمبلی  نے  اپنا  اپنا   
حلقاں   غی  ترقی  تيں  متعلق  مسائل  تے  عوامی  ضروريات  وزير  اعلی  غے  باندهے  رکهيں  تے  انُ   
غو  مطالبو  کيو۔وزير  اعلی  نے  يقين  دوايو  ہے  کہ  تمام  جائيز  مطالبات  تے  مسائل  تيں  بروقت  حل   
نانہہ  ترجيح  بُنياداں  ور  جائيزو  لے  غے  انُہاں  غو  حل  کڈيو  جے  غو۔    

******************* 
CHHARI  MUBARAK 

بهگوان  شيو  غی  پوتر  چهڑی  مبارک  ،  جہيڑی  سالانہ  امرناته  ياترا  غی  سب  تيں  روحانی  علامت   
سمجهی  جے،  اج  سرينگر  غا ماسوما  مانہہ  واقع  تاريخی  دشنامی  اکهاڑه  تيں  مزيبی  رسومات  غے   
نال  روانہ  کی  گئی۔  اس  غے  نال  ہی  مقدس  امرناته  گفا  غی  سالانہ  ياترا  غو  آغاز  وی  ہوو۔چهڑی   

غے رستے  پہلگام  ،  چندن  واڑی،  شيش  ناگ  تے  پنچ  ترنی  تيں  ہوتی  وی    مبارک  روايتی ياترا 
پوتر  گفا   توڑی  پجُی۔  يوه  روحانی  سفر  شراون  پورنيما  غے  تہاڑے  اختتام  پزير  وے  غی،  جد   

امرناته  گفا  مانہہ  آخری  پوجا  تے  مزہبی  رسومات  ادا  کی  جئيں  غی  ،  جس  غے  نال  سالانہ   
امرناته  ياترا  وی  مکمل  ہو  جے  غی۔  اس  بارے  مزيد  جانکاری  ديتا  واں  چهڑی  مبارک  غا  متولی   

 مہنت  دپيندر  گيری  نے  اس  طرح  کہيو۔۔۔۔۔۔۔۔۔۔ 
******************* 

ARMS  AMMUNITION  KULGAM 
علاقہ  مانہہ  مشترکہ  سرچ  آپريشن  غے     حفاظتی  دستہ  نے  ضلع  کُلگام  گا  تنتری  پورا  سرسنو 

راشٹريہ     34دوران  بڑی  مقدار  مانہہ  اسلحو  تے  گولہ  بارود برآمد  کيو۔يہ  کاروائی  کُلگام  پوليس،
ويں  بٹالين  نے  خفيہ  اطلاعات  غی  بُنياد  ور  انجام  دتی۔  کُلگام     18رائفلز  تے  سی  آر  پی  ايف   غی

پوليس  نے  سماجی  ميڈيا  ور  ايک  پوسٹ  مانہہ  دسيو  کہ  يہ  برآمد گی  باغات  مانہہ  چلايا  گيا  وسيع 
تلاشی  کاروائی  غے  دوان  کی  گئی۔  پوليس  غے  مطابق  اس  کاروائی  تيں  جموں  کشمير  مانہہ    

ن۔و۔امان  برقرار  رکهن   دہشت  گردی  غا  نيٹ  ورک  نانہہ  بڑو  نقصان  ہوو  ہے  ۔  علاقہ  مانہہ  ام
 واسطے  حفاظتی  دستاں  غی  تلاشی   کاروائی  جاری  ہے  ۔  مزيد  تفصيلات  غی  اجيں  اڈيک  ہے۔ 

******************* 



JK  INTERNET CONNECTIVITY 
مرکزی  حکومت  نے  لوک  سبها  نانہہ  دسيو  ہے  کہ  ترميم  شده  بهارت  نيٹ  پروگرام  غے  تحت  

جموں  کشمير  گا  ديہی  علاقاں  مانہہ  انٹرنيٹ  رابطہ  نانہہ  مزيد  مضبوط  بنايو  جارہيو  ہے۔  مرکزی   
گرام  پنجايت  نانہہ  اپ      295وزير  مواصلات  جيو تی راديہ  سندها  نے  دسيو  کہ  جموں  کشمير  مانہہ

ل  بچهائی  جا  چُکی  ہيں۔  اس  پروگرام  غو  کلو  ميٹر  آپٹيکل  فائيبر  کيب 930گريڈ  کيو  جاچُکو  ہے  تے 
گرام پنچائيتاں  نانہہ  تيز  رفتار  براڈ  بينڈ  انٹرنيٹ  تيں    99سو 2ہزار 4مقصد  جموں  کشمير  غی  تمام

عشاريہ  صفر  غو  حصو  ہے    2جوڑنو  ہے۔  وزير  نے  کہيو  کہ  يوه  منصوبو  نيشنل  براڈبينڈ  مشن
جس  غو  مقصد  ديہی  تے  دور  دراز  علاقاں  مانہہ  ڈيجيٹل  فرق  نانہہ  کہٹ  کرنو  تے  ٹيلی  کام  

 ۔و۔انٹرنيٹ  خدمات  نانہہ  بہتر  بنانو  ہے۔ 
******************* 

GOVT  PULWAMA  PROJECTS 
جموں  کشمير  سرکار  نے  پلوامہ  غا  شادی  مرگ  ياروان  مانہہ  کهو  صاحب  غا  مقدس  چشمہ  غی   

کروڑ  روپيہ  گا  کم  نانہہ  منظوری  دتی  ہے۔وزير  اعلی  غا  دفتر  غے    38عشاريہ 6ترقی  واسطے
مطابق  اس  منصوبہ  غو  مقصد  مقدس  مزار  غی  مزہبی  تے  ثقافتی  اہميت  نانہہ  برقرار  رکهتا  واں   

ضروری  ڈهانچہ  نانہہ  بہتر  بنانو  ہے۔اس  قدم  سنگ  عقيدت  منداں  واسطے  سہوليات  نانہہ  بہتر  بنان  
تے  مہماناں  گا  مجموعی  تجربہ  نانہہ  بدهان  غی  امُيد  ہے۔  حکومت  نے  کہيو  کہ  مزکوره  منصوبو    

بهر     اہم  مزہبی  تے  ثقافتی  مقامات  غی  ترقی  نانہہ  فروغ  ديتا  واں  مرکزی  زير  انتظام  علاقہ  غی
 پور  ورثہ  گا  تحفظ  غا  عزم  غی  عکاسی  کررہيو  ہے۔ 

********************* 
IFFJK  RESPONSE 

نے  دنيا  بهر  غا     2026جموں  کشمير  غا  پہلا  بين  العقوامی  فلم  فيسٹيول  آئی  ايف  ايف  جے  کے 
ممالک   50فلم  سازاں  غی  طرفوں ايک  پرجوش  رد  عمل  غو  اظہار  کيو  ہے،جس  مانہہ  اس  وقت  تک

فلم  موصول  ہوئی  ہيں  ،  جہڑی  کہ  جموں  کشمير  حکومت  گا  فليگ  شپ  پروگرام  سينما   75سو 8تيں 
اقدام  مانہہ  بدهائو  بين  العقوامی  دلچسپی  غی  عکاسی  کرے۔  محکمہ  اطلاعات  تے  تعلقات  عامہ    

ستمبر  توڑی   10تيں  7رقيات  کارپوريشن  غا  تعاون  سنگ  افتتاحی  فيسٹيولغے  زير  اہتمام  نيشنل  فلم  ت
جولائی  توڑی  کهلی  رہيں  گی۔  مزکوره  فيسٹيول  مانہہ  فلماں    30جاری  ره  غو۔  فلم  غی  پيش  کش    

غی  نمائش  ماسٹر  کلاس   پينل  ڈسکشن  تے  ثقافتی  پروگرام  پيش  کيا  جئيں  گا  ۔اس  غو مقصد  جموں  
کشمير  نانہہ  ايک  عالمی  سينما  منزل  گا  طور  ور  فروغ  دينو  ہے۔    

************************* 
NHAI  ENCROACHMENT 

قومی  شاہراه  بارے  بهارتی  اتهارٹی   نے  جموں  سرينگر  قومی  شاہراه    ور  جکهينی  تيں  چنينی   
عارضی  ڈهانچاں  تے  تجاوزات  نانہہ  ہٹان  غی مہم  شروع  کی   توڑی  غا  حصہ  مانہہ  غير  قانونی  

ہے۔مارا  ضلعی  نامہ  نگار  غے  مطابق،  يہ  کاروائی  سپريم  کورٹ  غی  ہدايت  غے  مطابق  کی  جارئی  
ہے  تانجے  شاہراه  غا  اطراف  تے  گرين  زون  نانہہ  غير  قانونی  تعميرات  تيں  پاک  بنايو    

جاسکے۔ضلع انتظاميہ  تے  پوليس  غا  تعاون  تيں  اين  ايچ  اے  آئی   غی  ٹيم  ممنوعہ  علاقاں  مانہہ   
قائم  غير  قانونی  ڈهانچہ  نانہ  ہٹا  رئی  ہے۔يہ  کاروائی  بکه بکه  مرحلاں  مانہہ  جاری  رے  غی۔   

ار  ادهمپور  عنايت  علی  نے  اس   آکاشوانی  گا  خبراں  آلا  شعوبہ  سنگ  گل  کرتا  واں،  نائب  تحصيلد
 طرح  کہيو۔۔۔۔۔۔۔۔۔۔ 

*********************** 
JK  POLICE  WUSHU 

پن  چک  سيلٹ   2026واں  آل انڈيا  پوليس  جوڈو  کلسٹر 11جموں  کشمير  پوليس  ووشو  ٹيم  نے 
چيمپين  شپ  مانہہ  شاندار  کارکردگی  غو  مظاہرو  کرتا  واں  آٹه  تمغہ  جيت  ليا  ہيں  ۔ايکس  ور  ايک   
پيغام  مانہہ  جموں  کشمير  پوليس  نے  اس  کاميابی  غا  باراه  مانہہ  دسيو  تے  تمغہ  جيتن  آلاں  نانہہ   
مبارک  باد  دتی۔ضيدر  آباد  غا  جی  ايم  سی  باليو گی  انڈور  سٹيڈيم  مانہہ  آل  انڈيا  پوليس  اسپورٹس   

ير  اہتمام  چيمپين  شپ  غی  ميزبانی  سنٹرل  انڈسٹريل  سيکورٹی  فورس  کررئی   کنٹرول  بورڈ  غے  ز
رياستی  پوليس  تے  سينٹر؛  آرمڈ  پوليس  فورس  غی  تنظيماں  غی    36ہے  مزکوره  چيمپين  سپ  مانہہ



سو    تيں  متا  کهيداری  جوڑو  ووشو  ٹائکوانڈو  کراٹے  تے پين  چک  سيلٹ    6ہزار 1نمائندگی  کرن  آلا
 مانہہ  حصو  لے  رہيا  ہيں۔ 

 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ********************* 
WEATHER 

محکمہ  موسميات  غا  سرينگر  غا  مرکز  نے  اج  پورا  جموں  کشمير  مانہہ  گرج  چمک  سنگ  بارشاں  
کُج  روز  غے  دوران  پہاری  تيں    غا  تازه  مرحلہ  غی  پيشن  گوئی  کی  ہے  اس  مرحلہ  مانہہ  آئينده  

مُچ  پاری  بارشاں  اچانک  سيلابی  صورتحال  پيده  ہو  جان  زمينی  تودا  کهسکن  تے  کُج  اک  علاقاں   
مانہہ  کيچڑ  گارا  غو  سڑکاں  ور  آجان  تيں  خبردار  کيو  گيو  ہے  جموں  ڈويزن  غا  زياده  تر  حصاں   
مانہہ  اس  عرصہ  غے  دوران  ہلکی  تيں  درميانہ  درجہ  غی  بارشاں  غو امکان  ہے  البتہ  کُج  ضلعاں   

غے   مانہہ  پہاری  تيں  موسلا  دهار  بارشاں  غو انديشو  وی  ظاہر  کيو  گيو  ہے  تے  يہ  بارش  خاصکر  
آلی  زياده     رات  سوير  يا  شام  غے  وقت  ہون  غو  زياده  امکان  ہے۔اس  عرصہ  غے  دوران  ہون 

جولائی  غے  دوران  ہون  غی  امُيد  ہے۔اس بارے  مزيد  جانکاری  ديتا  واں  محکمہ    31تے  30بارش
 موسميات  گا  ڈائريکٹر  مختار  احمد  نے  اس  طرح کہيو۔۔۔۔۔۔۔۔۔ 

********************* 
JMC  APPEAL 

جموں ميونسپل  کارپوريشن غا  کمشنر  ڈاکٹر  ديوانش  يادو  نے   نشريات  ور  زور  دتو  کہ برسات  غے   
دوران  ڈينگی  تے  چکن گونيا  غا  خطره  نانہہ  کہٹ  کرن  واسطے  اپناں  کہراں  غے  آس  پاس  روکيا   

وا  پانی  نانہہ  ختم  کرغے  مچهراں  غی  افزائش  نانہہ  روکيں  ۔انُہاں نے  جے  ايم  سی  غی  انسداد  
عوام  نانہہ  حصو  لين  تے   ماحول  نانہہ  صاف  رکهن  ور  وی  زور  دتو  تے  مزيد    مچهر  مہم  مانہہ 

ہزار  تيں  متا  بوتا  لارئی  ہے    50کہيو  کہ  جے  ايم  سی  کلين  جموں  گرين  جموں  اقدام  غے  تحت 
آبی  زخائير  زنده  کيا  ہيں۔اس  طرح  شہرياں  غی  حوصلہ  افزائی    14اس  پہل  سنگ  پورا  شہر  مانہہ

کی  گئی  ہے  کہ  انُ  مقامات  نانہہ  برقرار  رکهن مانہہ  مدد  کريں  تے  آبی  زخائير  بحالی  غی  ضرورت 
غی  اطلاع  ديں۔اپنا  پيغام  مانہہ  جے  ايم  سی  کمشنر  نے  اس  طرح  کہيو۔۔۔۔۔۔۔۔۔    

********************** 


